
Lakshmikrita Shivastava

లక్ష్మీకృతశివస్తవః

ఓం నమః శివాయ శాన్తాయ కారణత్రయహేతవే  ।
నివేదయామి చాత్మానం త్వం గతిః పరమేశ్వర ॥ ౧॥
శశధరశుచిమూర్తే చన్ద్రమౌలేఽమలాభ

త్రినయన  మృదుచారుస్మేరవక్రామృతాభ  ।
ధవలవృషభపృష్ఠే భ్రాజమాన  ప్రసీద

ప్రణతసదయదృష్టే  దేవదేవాధిదేవ ॥౨॥
త్రిగుణమయ  విరాజత్ర్యక్షధుస్తూరపుష్ప

ప్రవిలసితసితాభ  డిణ్డిమధ్వానవాదిన్  ।
సతతసుఖసుఖాబ్ధౌ త్వం శివః సన్విహారీ

జయ జయ జయ శమ్భో పార్వతీశ ప్రసీద  ॥ ౩॥
భువననిచయనీలాధార సాకార శమ్భో

అనలరవిశశిక్ష్మాశ్వాసభూతాశుగేశ ।
సృజసి హరసి పాసి స్వేచ్ఛయా త్వం

కథన్తద్విదిత ఇహ నను స్యాః ఈదృశో వా ఇయాన్వా ॥ ౪॥
మృతనిలయవిచారీ ప్రేతధూల్యాచితాఙ్గో

వివసనకృతమాలాకీకశో భూతనాథః ।
భవసి విభవభూతం త్వాం పునః సాధుచిత్తం

లసతి ధరితుకామం ప్రేతభూమీవరాఞ్చ్యమ్  ॥ ౫॥
త్రిపురహర  మహేశ త్ర్యక్ష  సర్వేశ నాథ

ప్రభవ  విభవనీల శ్వేతవక్త్ర ప్రసన్న  ।
గిరిశ గహనగోప శ్రీగురో  నీలకణ్ఠ

క్షయకర హర దుఃఖం దుఃఖహన్తః ప్రసీద  ॥౬॥
ఇతి బృహద్ధర్మపురాణాన్తర్గతః   లక్ష్మీకృతః శివస్తవః సమ్పూర్ణః  ।
॥ బృహద్ధర్మపురాణమ్  ।పూర్వఖణ్డః  । అధ్యాయః ౧౦। ౭౧, ౭౪-౭౮ ॥

